
Annotatsiya. Televizorning inson ongiga ta‘siri darajasi masalasi 

televizorning paydo bo‘lishi boshidan beri o‘rganilmoqda. Multfilmlarni tomosha 

qilish erta bolalikdan boshlab bolalar uchun eng sevimli mashg‘ulotdir. Bu bola 

uchun atrofdagi dunyo, odamlar o‘rtasidagi munosabatlar va ularni boshqarish 

normalari to‘g‘risida hukmlarning shakllanishiga ta‘sir qiluvchi eng muhim 

omillardan biridir. Bolalarni jalb qilish uchun multfilmlar, seriallarni namoyish 

etadigan ko‘plab kanallar mavjud. Bola multfilmni tomosha qilganda, u atrofdagi 

dunyodan uzilib qolganga o‘xshaydi. U nutqning tabiiy tovushiga javob berishni 

to‘xtatadi. Multfilm qahramonlari nutqiga, ularning xatti-harakatiga taqlid qila 

boshlaydi. Hozirgi vaqtda oila haqida juda ko‘p sonli multfilmlar ishlab 

chiqarilmoqda, ular bolalarda asosiy qadriyatlarni shakllantirishda turlicha ta‘sir 

ko‘rsatmoqda. Ushbu maqolada biz multfilm mahsulotlarini tahlil qilish haqida 

ko‘proq to‘xtalamiz, chunki uning asosiy maqsadli auditoriyasi maktabgacha va 

boshlang‘ich maktab yoshidagi bolalardir. Ushbu yosh guruhini tanlash tasodifiy 

emas, chunki aynan shu vaqtda bola, ayniqsa, atrofdagi dunyoni til, jinsiy rolli 

farqlar, gender-ijtimoiy rollar, jamiyatdagi xulq-atvor qoidalarini faol ravishda 

o‘zlashtiradi. Multfilmlar maktabgacha va boshlang‘ich maktab yoshidagi 

bolalarni tarbiyalashning eng samarali vositalaridan biridir, chunki ular eng 

yaqin va tushunarli bolaga san‘at turi, uni dunyo bilan tanishtirish, qadriyatlar va 

xulq-atvor modellarini, sabab-oqibat munosabatlarini namoyish etish, estetik did 

va hazil tuyg‘usini shakllantirishda xizmat qiladi. Multfilmlarning ba‘zilari oilada 

sog‘lom munosabatlarni targ‘ib qiladi, boshqalari, aksincha, keksa avlodga 

nisbatan shafqatsiz munosabatni namoyish etadi. Maqolada mahalliy va xorijiy 

multfilmlarning oilaviy qadriyalatlar shakllanishiga xizmat qilivchi jihatlari tahlil 

qilinadi. 

Kalit so‘zlar: oilaviy qadriyatlar, ota-onaga hurmat, mahalliy multfilmlar, 

xorij multfilmlari. 

 

Annotation. The question of the degree of influence of television on the 

human mind has been studied since the beginning of the emergence of television. 

Watching cartoons is a favorite pastime for children from early childhood. This is 

one of the most important factors for a child that influence the formation of 

mailto:vasiya06@mail.ru

judgments about the surrounding world, relationships between people and the 

norms of their management. There are many channels that show cartoons, series to 

attract children. When a child watches a cartoon, he seems to be disconnected 

from the world around him. It stops responding to the natural sound of speech. 

Cartoon characters begin to imitate their speech, their behavior. Currently, a huge 

number of cartoons are produced about the family, which have different effects on 

the formation of basic values in children. In this article, we will talk more about 

the analysis of cartoon products, since its main target audience is children of 

preschool and primary school age. The choice of this age group is not accidental, 

because it is at this time that the child actively assimilates the rules of behavior in 

society, especially the world around him, language, gender-role differences, 

gender-social roles. Cartoons are one of the most effective means of raising 

children of preschool and primary school age, since they serve the most intimate 

and understandable child with a type of art, introducing him to the world, 

demonstrating models of values and behavior, cause-and-effect relationships, 

forming aesthetic taste and a sense of humor. Some of the cartoons promote 

healthy relationships in the family, others, on the contrary, demonstrate a cruel 

attitude towards the older generation. The article analyzes the aspects of domestic 

and foreign cartoons that serve the formation of family values. 

Keywords: family values, respect for parents, local cartoons, foreign 

cartoons. 

 

Ma’naviy va axloqiy qadriyatlarni bir avloddan ikkinchisiga o‘tkazish 

mexanizmi juda murakkab, u ko‘plab agentlarni o‘z ichiga oladi va o‘ziga xos 

tuzilishga ega. Ijtimoiylashuvning asosiy agentlari hali ham o‘z oilalari va eng 

yaqin qarindoshlar — ota, ona, bobo, buvi, aka-uka, opa-singillar va boshqalarni 

tashkil etadi. Bugungi kunda ba’zi oilalar global o‘zgarishlarni boshdan 

kechirmoqda. Bolani tarbiyalash uchun oila tomonidan ajratilgan vaqt ko‘paygan 

bo‘lsa-da, uning sifati sezilarli darajada yomonlashdi. Ta‘lim sifatining pasayishiga 

olib keldi. Aslida bola oila a’zolari bilan o‘yin faoliyati orqali bola asosiy ijtimoiy 

rollarni anglaydi.  

Zamonaviy informatsion jamiyatining ko‘plab salbiy tendensiyalari, 

shuningdek, yoshlarni giyohvandlik ta‘siri bilan telekomunikatsion 

imkoniyatlarning o‘sishini ham o‘z ichiga oladi. Haqiqiy hayot kechirish o‘rniga, 

ko‘pchilik passiv bo‘sh vaqtnga ega bo‘ladi, kun bo‘yi televizor ekranlari, planshet 

kompyuterlari va boshqalar oldida o‘tiradi. Hissiyotlarga bo‘lgan ehtiyoj do‘stlar 

va tengdoshlar bilan haqiqiy muloqot orqali emas, balki multfilmlar va seriallarni 

tomosha qilish, ularning qahramonlari va virtual suhbatdoshlari bilan “muloqot” 

orqali qondiriladi. 

• Har yili dunyoning ko‘plab mamlakatlarida 29-oktyabr “Xalqaro 

animatsiya kuni” sifatida nishonlanadi. O‘zbek animasiya tarixiga nazar solamiz. 

• O‘zbek animatsiya san’at tarixi 1965-yilda “O‘zbekfilm” 

studiyasida rejissyor Damir Salimov “6x6 kvadratda” degan multfilmni suratga 

https://t.me/uzbekkinopress

olgan. O‘zbekiston kino tarixida birinchi multfilm sifatida qolgan mazkur asar 

qo‘g‘irchoqlarning mexanik harakatiga asoslangan edi. 

• O‘zbekistonda ilk chizilgan multfilm 1969-yili suratga olindi. 

“Jasur chumchuq” asari o‘z davri uchun ilg‘or texnologiya asosida suratga olingan 

edi. 

• 1970-yilga kelib “O‘zbekfilm”da multfilm ustaxonasi tashkil 

qilindi. Unda animatorlar, grafika ustalari, rassomlar va boshqa ijodkorlar yangi 

multfilmlar ishlab chiqarish bo‘yicha maydon yaratishdi. 

Yillar davomida o‘zbek animatsiya tarixida turli mavzu va janrlarda 

ko‘plab multfilmlar yaratildi. Jumladan, “Uzviylik”, “G‘ildirakli uy”, “Dovyurak 

oshpaz”, “Kenja botir 1,2”, “Matizning sarguzashtlari” “Cho‘ldagi ko‘l”, “Mayin 

yomg‘ir yog‘adi”ё “Miks”, “Sehrli tanbur”, “Hayot daryosi” va boshqalar. 

Hozirgi kunga kelib, o‘zbek animatsiya sohasiga yangi zamonaviy 

texnologiyalar olib kirilmoqda. Xususan, joriy yilda Kinematografiya agentligi, 

“Futurist” MChJ va Ummon davlati hamkorligida Ummon fizigi va doktor Ibn al-

Dahabiy to‘g‘risida animatsion filmda inson tanasi va yuzi harakatini suratga olish 

- “Motion Capture” texnologiyasidan foydalanildi. 

Televizorning inson ongiga ta‘siri darajasi masalasi televizorning paydo 

bo‘lishi boshidan beri o‘rganilmoqda. Multfilmlarni tomosha qilish erta bolalikdan 

boshlab bolalar uchun eng sevimli mashg‘ulotdir. Bu bola uchun atrofdagi dunyo, 

odamlar o‘rtasidagi munosabatlar va ularni boshqarish normalari to‘g‘risida 

hukmlarning shakllanishiga ta‘sir qiluvchi eng muhim omillardan biridir. Bolalarni 

jalb qilish uchun multfilmlar, seriallarni namoyish etadigan ko‘plab kanallar 

mavjud. Bola multfilmni tomosha qilganda, u atrofdagi dunyodan uzilib qolganga 

o‘xshaydi. U nutqning tabiiy tovushiga javob berishni to‘xtatadi. Multfilm 

qahramonlari nutqiga, ularning xatti-harakatiga taqlid qila boshlaydi. Hozirgi 

vaqtda oila haqida juda ko‘p sonli multfilmlar ishlab chiqarilmoqda, ular bolalarda 

asosiy qadriyatlarni shakllantirishda turlicha ta‘sir ko‘rsatmoqda. 

Yosh xususiyatlari tufayli maktabgacha yoshdagi bolalar tanqidiy 

munosabatda bo‘lishga qodir bo‘lmaydi. Bolada idrok etish yosh bilan bog‘liq 

tarzda o‘ziga xos sodda – realistik, fragmentli bo‘ladi uni to‘g‘ri yo‘naltirish 

bolalarda anglash jarayonlari, og‘zaki nutqni rivojlantirish va badiiy obrazlarni 

yetarli darajada talqin qilishga yordam beradi. Mutaxassislarning ta‘kidlashicha, 

hozirgi vaqtda bolalarning tajovuzkorligi, qo‘rquvi va shaxsiyatining 

deformatsiyasi manbai bo‘lgan yolg‘on ideallarni targ‘ib qiluvchi estetik va 

axloqiy me’yorlarga mos kelmaydigan multfilmlarni namoyish etish xavfi juda 

katta [Alpay, N. & Okur, M. R, 2021: 56]. Yuzaki o‘yin-kulgu ortida axloqsizlikka 

qarshi xatti-harakat stereotiplari, yovuz maqsadlar va ko‘rsatmalar mavjud. Buning 

oldini olish uchun quyidagi vazifalarni amalga oshirish maqsadga muvofiq: 

1) 5-7 yoshli bolalarni axloqiy tarbiyalash muammolarini hal qilish 

uchun animatsion filmlarni tanlash mezonlarini ajratib ko‘rsatish; 

2)  bolaning multfilm bilan aloqasini pedagogik qo‘llab-quvvatlash 

jarayonining imkoniyatlarini o‘rganish. 

Multfilmlarni tanlash mezonlari sifatida biz quyidagi jihatlarni ta’kidladik: 

1. Multfilmning axloqiy muammolarining hissiy yorqinligi va boyligi; 

2. Matnlar tuzilishining bolalarni idrok etish va tushunish qobiliyatiga 

muvofiqligi, ularning bolalar tajribasi va boshdan kechirgan voqealar bilan o‘zaro 

bog‘liqligi; 

3. Filmning dinamikligi, syujetning keskinligi va ekspressiv rivojlanishi, 

bolani o‘ziga jalb qiladigan voqealar, filmning vaziyatga ruhiy hissiy kiritilishini 

rag‘batlantirish va shu bilan birga, axloqiy muammolar, tanlov va qaror qabul qilish 

vaziyatlariga duch kelish; 

4. Qahramonlarning rang-barangligi, o‘ziga xosligi, ekspressivligi va 

individualligi, ularning obrazlarining unutilmas tabiati, xarakterologik xususiyatlari 

namoyon bo‘lishining yorqinligi va estetikasi. 

Zamonaviy televizordan farqli o‘laroq, folklor bolalar ruhiyatiga juda 

ehtiyotkorlik bilan munosabatda bo‘lgan. Folklor asarlar axloqqa oid 

ko‘rsatmalardan iborat. Ularda yaxshilik har doim yomonlikni yengishi, 

mehnatsevarlik, do‘stlik va o‘zaro yordamning qadr-qimmati aniq tushuntiriladi.  

Ertaklar ham katta ta‘lim salohiyatiga ega. Ertak orqali bola atrofdagi dunyoni 

o‘rganadi, o‘z xalqining mental madaniyati asoslarini o‘rganadi. Shunday qilib, 

hatto bolalarga ertak o‘qish uchun kunning alohida qismi ajratilgan, ya’ni asosan 

uyqu oldidan ertaklar eshittirlgan, hatto radiolarda ham oqshom payti ertaklar 

eshittirilar edi. Psixofiziologik tadqiqotlar ma’lumotlariga ko‘ra, bolalarning idrok 

etishi aynan yotishdan oldin, bola ongining sezuvchanligi eng yuqori bo‘lganida 

aytilgan [Berkowitz M., 2011: 152]. Asrlar davomida odamlar bolalar uchun 

mo‘ljallangan ertaklarning syujetlariga yuqori talablarni qo‘yishgan. Ularda 

ochko‘zlik, dangasalik, qo‘rqoqlik, yolg‘on, kattalarga hurmatsizlik qoralangan va 

mehnatsevarlik, halollik, qahramonlik, zukkolik, do‘stlik, ota-onalarga hurmat 

madh etilgan. Bu kabi g‘oyalar bugungi kun multfilmlarida ham o‘z aksini topadi. 

Masalan: “Xazina”, “Quyosh yurti pahlavoni”, “Kenja botir”, “Uddaburon 

shogird” kabi o‘zbek animatsion filmlari; “Три кота”, “Барбоскины” kabi rus 

multfilmlari misol bo‘ladi.  

Bolalar multfilmlari ota-onalar va oila maqomini mustahkamlaovchi 

gumanistik qadriyatlarga asoslangan bo‘lishi kerak [Doğan, A. & Gцker, G., 2012: 

23]. Ertaklarda asosiy ijtimoiy rollar va ularning vazifalari (ona, ota, bobo, bobo, 

aka-uka, o‘gay ona, etim va boshqalar) aniq ko‘rsatilgan. Aksariyat xalq ertaklarida 

o‘gay onaning qiyofasi qora ranglarda chizilgan. 

Shubhasiz, ular orasida yaxshilari ham bo‘ladi.  

Shu bilan birga, o‘gay otaning surati folklorda umuman qayd etilmagan. 

Ma‘lum bo‘lishicha, o‘gay onaning xalq ongidagi roli o‘gay otaning obrazidan 

ko‘ra muhimroqdir. Ushbu muammo puxta o‘rganishni talab qiladi. 

Maktabgacha yoshdagi bola, ayniqsa, atrofdagi dunyoni til, gender-ijtimoiy 

rollar, jamiyatda o‘zini tutish qoidalari va boshqalar kabi narsalarni faol ravishda 

o‘zlashtirib boradi [Тургараева, Г. 2016: 187]. Albatta, multfilmlar maktabgacha 

va boshlang‘ich maktab bolalarini tarbiyalashning eng samarali vositalaridan 

biridir. Chunki ular bolaga eng yaqin va tushunarli san‘at turi bo‘lib, uni dunyo 

bilan qulay tarzda tanishtiradi, qadriyatlar va xulq-atvor modellarini, sabab-oqibat 

munosabatlarini namoyish etadi, estetik did va tuyg‘uni shakllantiradi. 

Bolaning ongi noyob hodisadir. Bolalar dunyoni kattalarga qaraganda tubdan 

boshqacha idrok etadilar. Bolaning atrofida sodir bo‘layotgan hamma narsa u 

uchun muhim va mazmunli. Shu sababli bola hissiy, intellektual va harakatli qabul 

qiladi 

Bolani har qanday narsa, voqea, turli hodisalar, xususan, o‘zi guvohi 

bo‘lmagan voqea-hodisalar o‘ziga jalb qiladi. Shu sababli, ota-onalar va boshqa 

oila a‘zolari tomonidan bolaning tomosha qilayotgan ko‘rsatuvlari va hatto 

multfilmlari ham nazoratga olinishi kerak.  

Bolaning idrokiga ota-onalarning televizorda sodir bo‘layotgan voqealarga 

munosabati ham muhim ta‘sir ko‘rsatadi.  

Aksariyat Amerika multfilmlari ma’naviy estetik jihatlarga e’tibor sustligi 

bilan xarakterlanadi va bolada quyidagi holatlar me’yor sifatida qabul qilinishiga 

olib keladi: 

1. Oilaning foydasizligi fenomeni yoki oila yuk sifatida; 

2. Kichik, bir farzandli yoki to‘liq bo‘lmagan oila me’yor sifatida. 

3. Ota-onalikdan nafratlanishni shakllantirish fenomeni; 

4. Farzandli bo‘lishdan qo‘rqish hissi; 

5. An‘anaviy oilaviy rollarning devalvatsiyasi (ona, ota, bobo, buvi). 

Masalan: Shrek, Pinokkio, Алеша Попович и Тугарин Змей, Krudslar oilasi. 

Oilaning ijobiy tasvirlari. Shunga qaramay, zamonaviy xorijiy animatsion 

filmlar orasida hozirgacha oilaning haqiqiy qadr-qimmatini madh etuvchi 

animatsion filmlar mavjud. “Muzlik davri” multfilmida hayvon va odam bir xil 

vaziyatga tushib qolishadi: ular ular oilasini yo‘qotadilar. Oilasiz ular o‘zlarini 

noto‘liq, yolg’iz his qilishadi. Shunda ular umuman bir-biriga to‘g’ri kelmaydigan 

mamont, yalqov, yo‘lbars kabi bir-biriga mos kelmaydigan mavjudotlarni 

birlashtiruvchi obraz  bu inson bolasi edi. Aynan bola filmning oxiriga kelib, bu 

mavjudotlar bir-birini sevadigan va bir-biriga g‘amxo‘rlik qiladigan oila deb atash 

mumkin bo‘lgan kuchli bir bo‘g’inni yaratganligining kafolati bo‘lib chiqdi. Inson 

bolasi nuqtai nazarni, umumiy strategni jiddiy maqsad bilan ta‘minlaydi. Inson 

bolasi istiqbolni, umumiy strategik maqsadni belgilab beradi.  

Oilaviy va axloqiy qadriyatlarni targ‘ib qilish nuqtayi nazaridan eng yaxshi 

zamonaviy multfilmlardan biri bu “Barboskini” seriyasidir. Unda ota-onadan 

tashqari yana beshta bola bor, bu zamonaviy animatsiya uchun noodatiy bo‘lib, 

katta oila organik va baxtli tarzda tasvirlanadi. Bu oilada hamma boshqacha, lekin 

hamma bir-birini sevadi va qadrlaydi, bir-biriga g‘amxo‘rlik qiladi.  

Shunday qilib, oiladagi inqiroz sharoitida multfilmlar kuchli sotsializatsiya 

agentidir. Sifatli sotsiologik tahlil shuni ko‘rsatdiki, aksariyat zamonaviy 

multfilmlarda oila, oilaviy munosabatlar va qadriyatlar bilan bog‘liq hodisalar juda 

keng namoyish etilgan. Biroq, ushbu hodisalar har bir inson uchun chetlab 

o‘tilmaydigan qadriyat sifatida oila haqidagi tushunchalardan uzoqdir. Aksincha,  

ko‘plab zamonaviy multfilmlarda oila keraksiz narsa sifatida taqdim etilgan va 

qahramonlarning unga bo‘lgan munosabati beparvo. Ayol va erkakning tasvirlari 

aralashib ketadi, bolalar ularning yashashiga to‘sqinlik qiladigan jazo sifatida 

namoyon bo‘ladi. Ekranlardan uzatiladigan bu hodisalarning barchasi ular oila 

institutini mustahkamlash va rivojlantirishga hissa qo‘shadilar va oilaga nisbatan 

kamsituvchi va salbiy munosabatni o‘rnatadilar, bu uning yo‘q qilinishiga olib 

keladi. 

